
RAGHAJ LI JAGHTI HAJTU

Illejla geghdin nassistu ghal xi haga specjali, sabiha hafna, kbira. Nixtieq nibda din ir-
riflessjoni tieghi billi naghmel mistogsija, li nhoss li tghodd ghalina lkoll: Liema nahsbu li
hija I-ikbar marda illi I-bniedem tal-lum jista’ jsib ruhu fiha? Jew ahjar, liema nahsbu li hija
l-ikbar u l-iktar marda li tista’ tittiehed, u li hafna drabi lkoll kemm ahna nghaddu minnha?
Tghidulix l-influwenza, 1-ugigh ta’ ras, l-indigestjoni. Nahseb li tagblu mieghi li l-ikbar
marda li 1-bniedem jista’ jghaddi minnha, u b’xorti hazina, hafna nghaddu minnha, hija I-
marda tal-egoizmu: 1-ewwel jien, imbaghad jien, imbaghad jien, imbaghad jekk jibga’ jiena
wkoll. Nahseb li kollha kemm ahna nghixu u nhossu l-konsegwenzi koroh u hziena ta’ din il-
marda tal-egoizmu. Araw x’jigri, nghidu ahna, f’familja fejn tonqos il-gustizzja, u xi hadd
fost l-ahwa jkun irid jahtaf, jakkwista u jikseb iktar mill-ohrajn. Araw x’jigri meta fuq ix-
xoghol il-post ma jihdux min tassew haqqu, imma min jipprova jxahham; min jipprova
jingeda mhux b’kemm jaf, imma b’min jaf; min jipprova jasal billi jitla’ minn fuq spallejn u
dahar haddiehor. X’konsegwenzi koroh ikollna fis-so¢jeta, fil-familja, meta nhallu l-egoizmu
jaghmel bina! M’hemmx ghalfejn inkompli ngib 1-ezempji, ghax nahseb li kull wiehed u kull
wahda minna hawnhekk nistghu nohorgu mill-but l-ezempju taghna. Kull wiehed u kull
wahda minna ghandu l-ezempju tieghu meta nfittex l-ewwel li nkun sew jien u nahseb biss
f’dak li jagbilli.

Ghalfejn tlaqt proprju minn din is-sitwazzjoni li nghixu kontinwament fil-familji taghna, fuq
il-postijiet tax-xoghol, fil-parro¢¢i taghna, fl-irhula taghna? Ghalfejn din il-marda mhix
marda li gqieghda biss f’kategorija ta’ nies, bhal nghidu ahna f’dawk li ma jafux skola, jew
f’dawk li jafu l-iskola, jew f’dawk li m’ghandhomx flus, jew bil-maqlub, f’dawk li ghandhom
il-flus? Ghalfejn din il-marda hi 1-marda ta’ kulhadd, li tista’ tittiehed izjed mill-Covid (ghax
issa nsejnieha 1-Covid)? Ghax meta nibda nhares lejn dak u lejn dik, u nghid: ‘Dak mhux li
gabillu ghamel! Jien ghalfejn ghandi nogghod nitbazwar? Ghalfejn ghandi nogghod inbati,
jekk dak fis-7.00am dahal ghax-xoghol u fit-8.00am mar id-dar? Ghalfejn jien ghandi...’,
minghajr ma nindunaw din il-marda tal-egoizmu tittiehed minn wiehed ghal iehor, iktar minn
tebgha taz-zejt.

Ghalhekk hemm bzonnu s-sacerdot! Veru li langas ahna s-sacerdoti m’ahna mehlusin minn
din il-marda, m’ghandna I-ebda vaccin li lilna jista’ b’xi mod jehlisna milli xi darba jew ohra
naqghu fiha. Ghaziz Matthew, ahna msejhin specifikament biex immorru bil-kontra ta’ din 1-
attitudni, bil-kontra ta’ din id-drawwa, ta’ dan il-mod ta’ kif timxi s-socjeta. X’jigifieri
mmorru bil-kontra? I1-Qari tal-lum (Ger 1:4-10; 1 Piet 5:1-4; Gw 15:12-17) sabih immens —
nistghu naghmlu sighat u sighat nirriflettu u nitolbu fuqu. Ha nipprova nsemmi xi punti zghar
li jistghu jghinuna ghall-okkazjoni tal-lejla.

Alla jhobbna bi mhabba kbira... minn hawn irridu nitilqu. Anki 1-fatt biss li geghdin hawn,
imqar jekk forsi hawn min hu mdejjaq fostna, anki jekk hawn min hu marid fostna, anki jekk
forsi hawn min hu ppreokkupat, forsi b’xi bi¢¢a nkwiet li halla d-dar jew li se jsib xhin imur,
forsi xi preokkupazzjoni li ttagqlu minhabba problema ta’ relazzjonijiet... anki jekk hu hekk,
il-fatt 1i geghdin hawn, nezistu, hajjin, xi grazzja, x’don! Hija dimostrazzjoni, wirja, sinjal ta’
kemm ihobbna Alla, tal-imhabba ta’ Alla ghalina. Dan Alla mhux biss habbna billi jzommna



hajjin, billi halagna, imma habbna billi hallielna kelma, b’mod specjali dik li smajna llum, li
trid issammrilna go rasna, ittambrilna u terga’ ttambrilna go rasna, li Alla lilna jhobbna bi
mhabba tal-genn.

“Hobbu lil xulxin”, qalilna Gesli, imma ma waqafx hemm, “kif habbejtkom jien” (Gw
15:12). Hawn jinbidel kollox: “Kif habbejtkom jien”. Kif habbna hu? “Hadd ma ghandu
mhabba akbar minn din: 1i wiehed jaghti hajtu ghal hbiebu” (v. 13). Kemm hi sabiha! Tiswa,
iggeghelna nbatu ahna jekk nippruvaw inwettquha. Mhux ahna s-sacerdoti biss, imma lkoll
kemm ahna. Hawn qieghda l-verita, hawn qieghda l-awtentic¢ita tal-hajja ta’ kull bniedem:
kemm jien kapaci naghti hajti, biex l-iehor biex ta’ magenbi jkun sew; biex l-ohra ta’
magenbi tkun kuntenta? Kemm jien kapaci naghti mill-energija tieghi, mid-disponibbilta,
mis-sahha, mill-intelligenza tieghi ghall-persuna li hemm magenbi? Hawn hu l-ferh. Dan
kollu jmur bil-maglub ta’ dak li ged tghallimna d-dinja, ta’ dak li b’xorti hazina qeghdin fih:
‘Ahseb ghal rasek! Fittex l-ewwel butek! Togghodx tara lil min se twegga’! Imxi bir-rieda
tieghek, bil-mod ta’ kif tahseb li int I-ahjar! Taghtix kas madwarek, taghtix kas l-ohrajn,
kulhadd jahseb ghalih innifsu!’. Gesu jghallimna bil-maqlub: ma jahsibx ghalih innifsu, le,
imma li nhobbu lil xulxin kif habbna hu.

Ikompli 1-Vangelu: “Sejjahtilkom hbieb” (v. 15). Ghaliex sejhilna hbieb? Ghax habbna b’din
l-imhabba. Ghax dan hu I-mod ta’ kif ihobbna. Sejjahtilkom hbieb, ghax ghidtilkom il-Kelma
tieghi, “ghaliex kulma smajt minghand Missieri jiena gharrafthulkom”. Liema hi din il-
Kelma li sema’ minghand Missieru, jekk mhux dik li jhobb! Il-Kelma li sema’ minghand
Missieru Gesti liema hi, jekk mhux dik li jaghti hajtu ghall-bniedem, ghalina, ghal dawk li
jhobb? Din il-Kelma ghaddieha lilna, lilna s-sacerdoti b’mod specjali; u ged jghaddiha lilek
illejla, Matthew; din il-kelma li ahna rridu nhobbu lil xulxin kif ihobbna hu billi naghtu
tassew lilna nfusna.

Kelma forsi li thezzaghna ftit, Kelma li forsi tohloq fina r-reazzjoni tal-Profeta Geremija fl-
Ewwel Qari: “Ma nafx nitkellem, ghadni zghir” (1:6). Serrhu raskom li kull meta nhossu fina
din l-inkapacita, din l-inadegwatezza, hija konferma li 1-Mulej qieghed isejhilna, li mhix
progett taghna, mhix idea taghna din, mhix xi haga li vvintajna jew li rridu ahna, ghax hi wisq
ikbar u oghla minna. Allura, kull darba li nhoss l-inkapacita tieghi quddiem sejha bhal din —
‘hobb lil huk kif habbejtek jien; issallab ghalih’ — kull meta ma nhossnix kapaci; Matthew,
kull darba li thossha din, i¢¢elebra s-sejha b’xejn li Alla gieghed jaghmillek u mhux il-progett
tieghek, mhux ir-rieda tieghek. Ghax forsi li kien ghar-rieda tieghek, kont tahrabha, kont
titbieghed minnha, bhalma 1-Profeta Geremija kien jahrab u jitlaq.

Imma Alla gieghed hemm prezenti, u lill-Profeta Geremija jghidlu: “Inti tmur kull fejn
nibaghtek” (v. 7). Mhux fejn tixtieq int, imma fejn nibaghtek. Forsi kultant, anki jien inkun
nixtieq nogghod fuq is-sufan, nara xi ftit televizjoni jew inqgalleb ftit fit-tablet. Mhux dejjem
ikolli aptit, kif inkunu lkoll kemma ahna; mhux dejjem ikollna aptit immorru fejn jibghatna.
Hafna drabi nirrezistulu lill-Mulej, kif ghamel Geremija: “Int tmur kull fejn nibaghtek, u
tghid kulma nordnalek. La tibzax minnhom” (vv. 7-8), qallu lil Geremija 1-Profeta. Fi kliem
iehor, ha jkollok fiducja fik innifsek. ‘Tibzax minnhom’ ifisser afda fik innifsek, afda fil-fatt
li jien se naghtik il-kapacita, id-don tieghi biex int taffa¢¢jahom. Kemm nghixuha din ahna!
Kemm nghixuha din fil-hajja taghna, l-ewwel wiehed jien! Nibza’ naffacc¢ja persuna jew
persuni, mhux ghax ma nhobbx lil Gesl, imma ghax inhossni li m’iniex kapaci, ghax inhoss
li forsi dak se jidhak bija, jew se jghidu bija, jew li mhux se jaccettawni. Lil Geremija
jghidlu: “La tibzax minnhom” (v. 8). Iktar tard jghidlu: “La tibzax minnhom, ghax inkella
nbezzghek jien quddiemhom” (v. 17). Hekk jigri, jekk nibzghu minnhom, jekk nibzghu minn



dawk li nistghu nahsbu li ma jaccettawniex, jew ma jilgghuniex; il-Mulej ibezzaghna
minnhom. Hu qed jitlobna naghmlu att ta’ kuragg. Alla jkompli jkellem lill-Profeta Geremija
u jghidlu: “Ara, geghedtlek kliemi fug fommok” (v. 9). Kemm hi sabiha! Mhix il-kelma
taghna, imma Alla jpoggi I-Kelma tieghu fuq fommna.

Allura bilfors Gesu, fil-Vangelu, ikompli jghid: “Mhux intom ghaziltu lili, imma jien ghazilt
lilkom” (Gw 15:16). Kemm jaghmel sens dan il-Vangelu! Mhux ahna ghazilna lilu. Tghidli:
‘Mhux jien ridt li nidhol is-Seminarju? Mhux jien iddecidejt li nistudja? Mhux jien ma mortx
1-Universita? Forsi stajt nagbad professjoni ohra bhal kulhadd’. Mhux jien! Mhux int! Mhux
ahna! Ahna rrispondejna ghas-sejha li ghamlilna Alla. Tghiduli: ‘Kif giet din is-sejha?
Deherlek xi anglu? Deherlek xi hadd u qallek?’. Le, kieku gara hekk kont ninkwieta. Imma
mhux hekk jigri... [I-Mulej tak id-don ta’ familja li ghandha I-valuri tal-fidi. Poggiek
f’parrocca fejn hemm komunita li setghet issostnik. Lagqghek ma’ nies li lilek u lilna lkoll,
b’xi mod jew iehor ghenuna nifhmu l-proposta, l-istedina ta’ Gest.

Din hi I-proposta tal-lejla: il-mard tal-egoizmu u I-proposta tal-imhabba. Int wegibt ghal din
il-proposta. Bir-ragun Gesu jghid: “Mhux intom ghaziltu lili, imma jien ghazilt lilkom” (v.
16). Intom stajtu tghidu ‘iva’ jew stajtu tghidu ‘le’. “Htartkom biex tmorru taghmlu I-frott”
(v. 16). Hija garanzija din ghalina; hija garanzija li la tabib m’ghandu, la avukat m’ghandu, la
accountant m’ghandu, la min hu fin-negozju m’ghandu... l-ebda professjoni ohra ma
ghandha. Ahna, anki jekk minghalina fallejna fil-missjoni taghna, skont il-kliem tal-
Evangelju ta’ Gest, se naghmlu I-frott dejjem. Hafna drabi 1-frott ma narawhx, u allahares
narawh. Ghax ahna nahdmu fl-intern tal-persuna, ahna nahdmu fil-qalb tal-bniedem, u I-frott
hemmhekk ma jidhirx: la jinstema’, la tarah, la jinhass; hu biss ta’ dik il-persuna. Hu d-don,
ir-rigal 1i Alla jaghti lil dik il-persuna. Allura, anki meta minghalina fallejna, anki jekk
nizbaljaw mat-triq, anki jekk zbaljajna mat-triq - u mhix haga tajba, mhux sew li naghtu
skandli — imma anki jekk zbaljajna mat-trig, ghax ahna bhal haddiehor bnedmin tad-demm u
l-laham, anki hemmhekk Alla mill-izbalji taghna stess jaf johrog il-frott, li jien u int ma
narawhx. Imma hu kapaci johorgu. Ghandna l-garanzija tal-kliem ta’ Gesu, li smajna fil-
Vangelu: “Htartkom biex tmorru taghmlu 1-frott u I-frott taghkom jibga’” (v. 16).

Meta ahna nghixu s-sejha taghna b’dan il-mod, meta nippruvaw nirrispondu ghas-sejha
taghna b’dan il-mod, allura johrog car dak li galilna San Pietru fit-Tieni Qari, u nispic¢ca
biha... sabiha hafna. San Pietru jaghtina l-kwalitajiet kif ghandha tkun il-hidma pastorali
taghna, kif ghandha tkun il-hidma pastorali tieghek, Matthew. Isemmi tliet affarijiet u jsemmi
l-oppost.

San Pietru jghid: “Irghu I-merhla ta’ Alla fdata f’idejkom. Hudu hsiebha” (1 Pt 5:2). Mhux
irghuha biss, imma hudu hsiebha. Inti x’tiehu hsieb? Tiehu hsieb xi haga li hi ghaziza ghalik.
In-nies li hawn quddiemna, in-nies li ghandna fil-parroc¢ci taghna, in-nies li ghandna fl-
isptarijiet taghna jridu jkunu gheziez ghalina, kollha kemm ahna. Ahna msejhin biex niehdu
hsieb il-merhla ta’ Alla, gheziez ghalina.

Ikompli San Pietru: “Hudu hsiebha, mhux bilfors, imma minn qalbkom, kif irid Alla” (v. 2).
M’hemmx ghalfejn nogghod niddeskrivi x’jigifieri bilfors! Ghax nafu ahna stess, inhossu go
fina jekk ahniex nirghu l-merhla ta’ Alla, ahniex sacerdoti, ahniex ingaddsu, ahniex inqarru,
ahniex nisimghu 1-Qrar, ahniex naghtu pariri, ahniex nisimghu d-dwejjaq u l-inkwiet tan-nies,
bilfors jew bil-galb. Din nafuha, kollna kemm ahna. Kemm hu sabih il-Qari tal-lum! Ahniex
nahdmu bilfors jew bil-qgalb. Jekk nahdmu bilfors, indejqu lil dawk li nahdmu maghhom u
niddejqu aktar ahna. Jekk nahdmu bil-qalb, naghmlu 1-gid tassew, f’dawk li jafdalna 1-Mulej



f’idejna, u ahna dak li naghmlu jimliena. Ghax ahna missirijiet, jghidulna ‘Fathers’. Il-
missier, il-gost tieghu hu li jara lil uliedu jikbru, jisbiehu, isibu posthom, isibu 1-paci tal-qalb
taghhom.

Ikompli San Pietru: “Mhux ghall-gligh baxx, imma bil-hegga tal-imhabba” (1 Pt 5:2). Forsi
din ma tghoddx ghalina. Mhux se noqghod nghidilkom kemm jaqilghu l-qassisin; imma
hafna minnkom ghandkom idea. Imma fittxu kemm jaqgilghu 1-gassisin. Imma kultant jitfacca
xi wiehed minna, forsi jien, kultant, li naghmel ghall-flus. Inti tinduna, u ahna nindunaw li
hawn xi hadd 1i jaghmel ghall-flus. X’jigri meta x-xoghol li naghmel naghmlu ghall-flus?
Meta l-hidma taghna tispicca hidma biex nakkwistaw il-flus? Dak li naghmlu jispicca,
sempli¢ciment mezz ghal skop zbaljat, 1i ghalina jsir iktar importanti: il-gid, il-flus, li
takkwista. Ejjew inserrhu rasna li Alla jipprovdi lil min jaghti bil-qalb; ejjew inserrhu rasna li
1-flus gatt ma jongsu, mhux lil min igeddes u lil min jigbor; il-flus gatt ma jongsu lil min
jaghti. Min jaghti, dejjem isib x’jaghti. Min jigbor u jgeddes, qatt ma jkollu bizzejjed. Min
jaghti, dejjem isib xi haga x’jaghti, u Alla jipprovdilu x’jaghti. San Pietru jghidilna: “Mhux
ghall-qligh baxx” (1 Pt 5:2).

L-ohra: “Mhux bhallikieku tahkmu bil-qawwa fuq dawk li messewkom b’xortihom” (v. 2),
bhallikieku ahna niehdu post Alla, bhallikieku ahna nafu kollox, bhallikieku ahna l-awtorita u
l-ahhar kelma. Qed nghixu fi Zmien ta’ sinodalita, ged nghixu fi Zmien fejn il-Knisja ged
tistedinna biex kemm jista’ jkun nahdmu flimkien, nisimghu lil xulxin, nistagsu lil xulxin;
naghtu piz lill-parir tal-ohrajn, mhux ta’ bejnietna s-sacerdoti, imma b’mod spec¢jali ta’ lajci.
Qed nghixu dan iz-zmien sabih fil-Knisja. San Pietru ged jghidilna biex noqoghdu attenti,
biex ma nhaddmux il-ministeru taghna bil-qgawwa, bil-poter. Irridu nogoghdu hafna attenti
ghaliha din, ghax hafna drabi langas biss nindunaw; ikunu fil-bzonnijiet taghna, fl-inkonxju
taghna, u minghajr ma nindunaw, fil-hidma taghna, u forsi fil-pastorali taghna, u forsi fl-
ghajnuna li naghtu lin-nies, inkunu geghdin inhalltu hafna minn dan il-poter, minn din il-
kilba ghall-flus u minn dan is-sens ta’ dmir, u allura nahdmu bilfors.

Ejjew nitolbu lill-Mulej illejla, mhux biss ghal Matthew, imma ghal Matthew b’mod specjali;
mhux biss ghas-sacerdoti, imma ghalina kollha kemm ahna, ilkoll kemm ahna, biex nifhmu u
naghrfu li 1-Vangelu ghandna bzonnu, il-Kelma ta’ Alla ghandna bzonnha. Bdejna billi
ghidna li ged nghixu fi Zzmien fejn il-marda l-kbira hija l-egoizmu, u nahseb li lkoll kemm
ahna nagblu fugha. Allura, ghiduli jekk hemmx bzonn verament tal-Vangelu ta’ Gesu, u
ghiduli hemmx bzonn ta’ nies li mhux biss ixandruh, imma jippruvaw jghixuh!



